REPUBLIKA E SHQIPERISE
GJYKATAE LARTE
KOLEGJI ADMINISTRATIV

Nr. 31003-01562-00-2018 i Regj. Themeltar
Nr. 00- 2021- 1215 i Vendimit (102)

VENDIM
NE EMER TE REPUBLIKES

Kolegji Administrativ i Gjykatés sé Larté, i pérbéré nga:

Sokol SADUSHI - Kryesues
Sokol BINAJ - Anétar
Ilir PANDA - Anétar
Klodian KURUSHI - Anétar
Ervin PUPE - Anétar

né datén 15.07.2021 mori né shgyrtim né seancé gjyqgésore ¢éshtjen administrative me nr. 31003-

1562-2018 akti gé ju pérket paléve :

PADITES: Leonard Ndreka
| PADITUR: Drejtoria e Policisé sé Shtetit
OBJEKTI: Detyrimin e palés sé paditur t’i njohé paditésit gradén “Kryekomisar”.

BAZA LIGJORE: Ligji nr. 108/2014 “Pér Policiné e Shtetit”, nenet 51 e vijues, VKM nr.
892 daté 21.12.2016 “Pér pércaktimin e funksioneve korresponduese dhe
kategorizimin pér gradat n€ Policin€ e Shtetit”.

KOLEGJI ADMINISTRATIV | GJYKATES SE LARTE
pasi dégjoi relacionin e gjyqtarit Sokol Sadushi dhe diskutoi, né seancé gjyqgésore,

céshtjen né térési,

VEREN:
I. Rrethanat e ¢éshtjes



1. Paditési Leonard Ndreka me urdhrin nr. 900/1, daté 31.12.2001 éshté béré pjesé e
srukturave té Policisé sé Shtetit, duke ushtruar detyra té ndryshme pérgjate periudhes 2001-2010,
pérkatésisht nén gradat "Néntoger”, "Néninspektor”, "Nénkomisar".

2. Me urdhrin nr. 3052/1, daté 02.11.2010 té Drejtorit té Pérgjithshém té Policisé sé
Shtetit, paditésit rezulton t'i jeté njohur grada "Komisar". Me urdhrin nr. 2304 prot., daté
15.10.2015 té Drejtorit té Policisé sé Shtetit, paditési &shté transferuar pérkohésisht né detyrén e
shefit té komisariatit, né Komisariatin e Policisé Malési e Madhe, prané Drejtorisé sé Policisé sé
Qarkut Shkodér. Né vijim Drejtori i Policisé Vendore Shkodér ka disponuar me urdhrin nr. 1364
prot., daté 15.10.2015, pérmes sé cilit éshté konfirmuar fillimi i té drejtave administrative dhe
financiare té paditésit, pérkatésisht né daté 16.10.2015.

3. Me urdhrin nr. 452, daté 08.02.2016 té Drejtorit té Policisé sé Shtetit, éshté ndérpreré
transferimi i pérkohshem i paditesit Leonard Ndreka, duke e transferuar dhe eméruar paditésin né
detyren e shefit té komisariatit, né Komisariatin e Policisé Malési e Madhe, prané Drejtorisé sé
Policisé sé Qarkut Shkodér. Drejtori i Policisé Vendore Shkodér ka disponuar pérmes urdhrit nr.
140, daté 09.02.2016 konfirmimin pér fillimin e té drejtave administrative dhe financiare té
paditésit, pérkatésisht né daté 10.02.2016.

4. Né muajin janar té vitit 2017, paditési i éshté drejtuar palés sé paditur me kérkesén pér
njohjen e grad€s policore “Kryekomisar”. Né kété kérkes€ paditési ka pretenduar se ka kaluar
afati tre vjecar 1 géndrimit né gradén policore “Komisar” dhe se aktualisht ushtron njé funksion
té cilit 1 takon grada “Kryekomisar”. Pala e paditur pérmes shkresés nr. 159/1-2 prot., daté
09.02.2017 me 1énd€ “kthim pérgjigje”, i ka komunikuar paditésit se né mbéshtetje té ligjit nr.
108/2014 nuk parashikohet marrja e gradés sipas pozicionit té punés dhe se fitimi i gradés sé
radhés béhet pérmes vlerésimit konkurrues nga Komisioni i Gradimit. Né kété shkresé pala e
paditur fton paditésin té marré pjesé né konkurrimin e radhés né rast se plotéson kriteret ligjore.

5. Per shkak t& mosnjohjes nga pala e paditur té gradés korresponduese "Kryekomisar",
paditési Leonard Ndreka i éshté drejtuar Gjykatés Administrative té Shkallés sé Paré Gjirokastér
né daté 15.03.2017, duke pretenduar népérmjet kérkespadisé objekt gjykimi, detyrimin e palés sé
paditur t'i njohé gradén "Kryekomisar".

6. Gjykata Administrative e Shkallés sé Paré Gjirokastér, me vendimin nr. 202, daté
05.04.2017, ka vendosur: “I. Pranimin e kérkesépadisé; 2. Detyrimin e palés sé paditur
Drejtoria e Policisé sé Shtetit t'i njohé paditésit Leonard Ndue Ndreka gradén policore
“Kryekomisar”...”.

7. Né marrjen e kétij vendimi Gjykata Administrative e Shkallés sé Paré Gjirokastér, ka
vlerésuar: “Nga mosveprimi i palés sé paditur né hapjen e procedurave té konkurrimit pér
gradén policore "Kryekomisar", paditésit i éshté mohuar njé e drejté e fituar me ligj, e drejta e
mbajtjes sé gradés sipas vjetérsisé dhe funksionit gé kryen, dhe pér kété fakt ¢éshtja objekt
shqyrtimi béné pjesé né juridiksionin gjygésor... Kérkimet e paditésit jané té mbéshtetura né ligj
e né prova pér faktin se nga ana e palés sé paditur i mohohet e drejta pér té pérfituar nga
benificet gé i njeh ligji. Gjykata né kété konkluzion arriti duke patur parasysh se siguria juridike,



mbrojtja e té drejtave té fituara, si dhe e pritshmérive té ligjshme, si standarte kushtetuese té
trajtuara vazhdimisht nga jurisprudenca kushtetuese, pérbéjné elemente té parimit té shtetit té sé
drejtés... Né seancé u provua se paditési plotéson kriteret e mésipérme pasi ai nga data e
gradimit "Komisar" ka mbi 3 vite gé i ka lindur e drejta pér t'u graduar "Kryekomisar", qé prej
datés 02.11.2013. Sipas nenit 61, pika 2, té ligjit 108/2014 "Pér Policiné e Shtetit": "Cdo
Funksioni i caktohet grada korresponduese”, e miratuar kjo né tabelén e funksioneve
korresponduese pér ¢do gradé nga Késhilli i Ministrave. ... Paditési plotéson kushtin pér vjetérsi
shérbimi né detyré dhe duke gené se edhe detyra gé ai ushtron aktualisht i korrespondon grada
"Kryekomisar"... Gjykata ¢mon se paditésit Leonard Ndue Ndreka i takon grada policore
"Kryekomisar".

8. Kundér kétij vendimi ka ushtruar ankim pala e paditur Drejtoria e Policisé sé Shtetit
duke parashtruar kéto shkage:

“ - Gjykata Administrative e Shkallés sé Paré Gjirokastér ka zbatuar keq ligjin.

- Gjykata e ka mbeshtetur vendimin e saj kryesisht né pretendimet e paditéses dhe né
kundérshtim me nenin 309 té Kodit t€ Procedurés Civile sepse nuk ka marré parasysh faktet e
pérmendura nga ana joné.

- Pretendimi i paditésit, pér té fituar gradén "Kryekomisar" nuk géndron, pasi po té
analizojmé historikun e periudhés sé punés sé paditésit rezulton se ai ka njé karrieré shumé
vjecare né strukturat policore, duke pranuar njékohésisht se gjaté késaj periudhe té gjaté kohore,
ka fituar gradén sipas ligjit.

- Kérkesé padia duhet rrézuar nga gjykata pér arsye se éshté e parashkruar.

- Nuk ndodhemi pérpara asnjé rasti té parashikuar nga neni 116 i Kodit t¢ Procedurave
Administrative, lidhur me pavlefshmérine e akteve.

- Pretendimi i paditésit se nuk i jepet grada "Kryekomisar” nga Drejtoria e Policisé sé
Shtetit, nuk gendron pasi referuar ligjit nr. 108/2014 "Pér Policiné e Shtetit" nenet 50-60 si dhe
né zbatim té Rregullores sé Policisé sé Shtetit miratuar me VKM nr. 750, daté 16.09.2015, fitimi
i gradés "Nénkomisar" deri ne "Drejtues i paré" béhet népérmjet pjesérmarrjes né njé proces
vleresimi konkurrues nga njé komision gradimi*'.

-Né referim té VKM nr. 917, daté 04.10.2013, nuk rezulton gé né rastin konkret té
vértetohen rrethana gé dhénia e gradés ¢ jeté kryer né kundérshtim me ligjin. .

9. Gjykata Administrative e Apelit, me vendimin nr. 1812, daté 28.04.2018 ka vendosur:
“Lénien né fuqi té vendimit nr. 202, daté 05.04.2017 té Gjykatés Administrative té Shkallés sé
Paré Gjirokastér..”.

10. Né marrjen e kétij vendimi gjykata ka vlerésuar: “Gjykata e Apelit Administrativ
térheq vémendjen e palés sé paditur mbi faktin se, pérparimi né gradé népérmjet procesit té
konkurrimit, brenda periudhés 1-vjecare, pérbén kusht ligjor vetém pér ata punonjés té Policisé
sé Shtetit, "té eméruar né bazé té vendimit nr. 917, daté 4.10.2013, té Késhillit t& Ministrave,
"Pér disa ndryshime dhe shtesa né vendimin nr. 803, daté 21.11.2007, té Késhillit t¢ Ministrave,
'Pér pércaktimin e funksioneve korresponduese pér gradat né Policiné e Shtetit dhe
ekuivalentimin e tyre", té ndryshuar, cka nuk pérkon me situatén faktike té paditésit Leonard



Ndreka, eméruar me ligjin e ri. Né kohén e shqyrtimit administrativisht té€ ankesés sé paditésit
pala e paditur do té duhej té kishte proceduar me disponimin e aktit gé i njihte ankuesit gradén
"Kryekomisar", né zbatim té kuadrit ligjor ekzistues né fugi né momentin e shqyrtimit/refuzimit,
cka do té kishte shmangur investimin e métejshém té gjykatés né funksion té zgjidhjes sé késaj
ceshtjeje. ”.

11. Kundér vendimit nr. 1812, daté 26.04.2018 té Gjykatés Administrative té Apelit ka
ushtruar rekurs pala e paditur brenda afatit ligjor, e cila pérfundimisht ka kérkuar prishjen e
vendimit nr. 1812, daté 26.04.2018 té Gjykatés Administrative té Apelit Tirané dhe kalimin e
céshtjes pér shqyrtim gjykatés kompetente. Pala e paditur né rekurs ka parashtruar kéto
pretendime:

“-Gjykata Administrative e Apelit nuk ka hetuar nése Gjykata Administrative e Shkallés
sé Paré Gjirokastér ka gené kompetente nga piképamja territoriale pér té shqyrtuar kété padi.

- Ngritja né gradé béhet pasi plotésohen dy kushte kumulative, vjetérsia né gradén
pasuese dhe ekzistenca e vendeve té lira pér konkurrim né gradén pasuese. Pércaktimi i numrit
té mbajtésve té njé grade béhet né pérputhje me politikat e rendit dhe té sigurisé.

-Kérkesépadia éshté parashkruar.

-Nuk ndodhemi pérpara asnjé rasti té parashikuar né Kodin e Procedurave
Administrative lidhur me pavlefshmériné e akteve.

- Pretendimi i paditésit se nuk i jepet grada "Kryekomisar" nga Drejtoria e Policisé sé
Shtetit, nuk géndron pasi referuar ligjit nr. 108/2014 "Pér Policiné e Shtetit" nenet 50-60 si dhe
né zbatim té Rregullores sé Policisé sé Shtetit miratuar me VKM nr. 750, daté 16.09.2015,
pércaktohet se fitimi 1 gradés "Nénkomisar" deri ne "Drejtues i paré" béhet népérmjet
pjesémarrjes né njé proces vleresimi konkurrues nga njé komision gradimi”.

1. Vlerésimi i Kolegjit Administrativ
l. Né lidhje me shgyrtimin me pérparési té rekursit

12. Pérmes shkresés nr. 1600 prot., daté 18.05.2021, Drejtoria e Pérgjithshme e Policisé
sé Shtetit ka paraqitur kérkesé pér pérshpejtimin e gjykimit té njé séré céshtjesh gjygésore me
objekt “Njohje grade”, duke parashtruar shqgetésimin lidhur me promovimin né gradé policore té
punonjésve té Policisé sé Shtetit, pérmes vendimeve gjygésore té gjykatave administrative.

13. Kolegji Administrativ i Gjykatés sé Larté (né vijim Kolegji) vleréson se akordimi i
gradés policore né pérputhje me kushtet dhe kriteret e parashikuara né ligjin nr. 108/2014, si dhe
né ligjin tashmé té shfugizuar nr. 9749/2007, nga i cili varen ende ¢éshtje pér gjykim, nga njéra
ané, ka njé impakt té gjeré né zhvillimin dhe promovimin e karrierés sé punonjésve té Policisé sé
Shtetit dhe, nga ana tjetér, reflekton drejtépérdrejté né efekte té konsiderueshme financiare dhe
administrative pér Drejtoriné e Policisé sé Shtetit.



14. Pa Iéné ménjané réndésiné gé ka cdo céshtje e depozituar né Gjykatén e Larté,
vlerésohet se ¢éshtje té tilla paragesin né vetvete njé nevojé publike pér shpejtési gjykimi. Né
kéto kushte Kolegji ka vlerésuar se mosmarréveshja objekt gjykimi té shgyrtohet me pérparési.

. Pér njésimin e praktikés gjygésore lidhur me sistemin e fitimit té gradave policore
té punonjésve té Policisé né Republikén e Shqipériseé.

15. Pikésépari, Kolegji sjell né vémendje se nga vézhgimi i praktikés gjygésore gé lidhet
me shqgyrtimin e mosmarréveshjeve me objekt njohjen e gradés policore, éshté konstatuar se
praktika gjyqgésore e gjykatave administrative pér ¢éshtje té ngjashme éshté e ndryshme.

16. Pas shqyrtimit té akteve té fashikullit gjygésor dhe arsyetimit té€ gjykatave pér
céshtjen konkrete, pas kryerjes sé njé analize té ploté té kuadrit ligjor, por edhe té gasjes sé
praktikés gjygésore té gjykatave administrative té shkallés sé paré, si dhe té Gjykatés
Administrative té Apelit né lidhje me ¢éshtje té& ngjashme me mosmarréveshjen objekt gjykimi,
Kolegji vleréson se shkaget ligjore té ngritura né rekurs pér shkelje té ligjit material e procedural
nga ana e Gjykatés Administrative té Apelit né vendimin nr. 1812, daté 26.04.2018 dhe nga
Gjykata Administrative e Shkallés sé Paré Gjirokastér, né vendimin nr. 202, daté 05.04.2017 jané
té njé réndésie themelore, té cilat né mbéshtetje té nenit 58, shkronja a) té ligjit nr. 49/2012 (pas
ndryshimeve me ligjin nr. 39/2017) pérligjin nisjen e procedurés gjykimore pér njésimin e
praktikés gjygésore.

17. Pér shkak té pagartésisé gé éshté hasur né praktikén gjygésore lidhur me kufinjté e
shqyrtimit gjygésor mbi veprimtariné administrative té organit publik né procesin e dhénies sé
gradave policore, duke marré né konsideraté faktin se né Vendimin Unifikues nr. 1, daté
29.02.2016 té Kolegjeve té Bashkuara té Gjykatés sé Larté, nuk u arrit té njésohej praktika
gjyqésore, né lidhje me pyetjen e shtruar pér unifikim, mbi kriteret ligjore gé duhet té merren
parasysh pér caktimin e gradés sé re, né rastin e ekuivalentimit té gradave policore, por edhe
duke konstatuar se praktika e mbajtur né ndonjé rast nga Kolegji Administrativ i Gjykatés sé
Larté, nuk ka gjetur pasqyrim né praktikén gjygésore té gjykatave administrative té té gjitha
niveleve, Kolegji vleréson té domosdoshme gé té shtrohet pér diskutim interpretimi pérfundimtar
i dispozitave té ligjit nr. 108/2014 “Pér Policiné e Shtetit”, konkretisht nenet 50-60 té tij, lidhur
me plotésimin e kushteve dhe kritereve gé nevojiten pér fitimin e gradave policore pér punonjésit
e Policisé sé Shtetit, me synim pér té konkluduar me njé géndrim njésues, pér kété céshtje.

18. Nisur nga sa mé sipér, Kolegji vleréson té shtrojé pér njésim kété ¢éshtje:

- A mund té fitohet gjygésisht grada policore pér shkak té plotésimit té Kkriterit té
vjetérsisé né gradé dhe/ose ushtrimit té funksionit pérkatés pér gradén e
pretenduar, pa iu nénshtruar procedurés sé vlerésimit konkurues nga njé komision
gradimi?

A. Analizé mbi kuadrin ligjor



19. Né pérputhje me statusin institucional gé i éshté njohur punonjésve té Policisé sé Shtetit
me ligjin nr. 8553, daté 25.11.1999 “Pér Policiné e Shtetit” (né vijim ligji nr. 8553/1999), u
miratua ligji nr. 8643, daté 20.7.2000 “Pér gradat né Policiné e Shtetit” (né vijim ligji 8643/2000),
né té cilin u konfiguruan rishtazi gradat policore, si shprehje e hierarkisé sé punonjésve té policisé.
Ligji 8643/2000 parashikonte se gradat policore fitohen sipas arsimit dhe kualifikimit profesional,
vjetérsisé né shérbim, duke pérfshiré edhe periudhén e méparéshme té shérbimit ushtarak té kohés
(sipas parashikimeve té ligjit 8553/1999) dhe karrierés né strukturat policore. Ligji nr. 8553/1999
dhe ligji nr. 8643/2000 u shfugizuan pérmes ligjit nr. 9749/2007 “Pér Policiné e Shtetit” (né vijim
ligji nr. 9749/2007) dhe ky i fundit rezulton té jeté shfugizuar pérmes nenit 144 té ligjit nr.
108/2014 “Pér Policiné e Shtetit” (né vijim ligji nr. 108/2014), qé aktualisht éshté né fuqi.

20. Né pasqyrim té ndryshimeve ligjore, si mé sipér, ka evoluar edhe gasja e legjislatorit
lidhur me njohjen dhe fitimin e gradés policore. Ligji nr. 9749/2007 shénoi kalimin né njé sistem
té ri gradash policore, duke detajuar ecuriné né karrieré té punonjésve té policisé né raport me
ushtrimin e gradés. Neni 36 i ligjit nr. 9749/2007 gruponte gradat né nivel zbatues, drejtues té
ulét, t¢ mesém dhe té larté, duke njohur si grada funksionale, té cilat merren ex legge, pér shkak
té emérimit né funksion, até té Drejtorit/Zévéndésdrejtorit té Pérgjithshém té Policisé sé Shtetit.
Sipas nenit 39 té ligjit nr. 9749/2007, pércaktimi i funksionit korrespondues pér secilén prej
gradave realizohej me akte normative nénligjore. Né mbéshtetje té nenit 39 dhe 126 té ligjit nr.
9749/2007, kalimi nga sistemi i vjetér i gradave, parashikuar né ligjin 8643/2000, né gradat sipas
ligjit nr. 9749/2007, u realizua pérmes Vendimit té Késhillit t&¢ Ministrave nr. 803, daté
21.11.2007 “Pér pércaktimin e funksioneve korresponduese pér gradat né Policiné e Shtetit dhe
ekuivalentimin e tyre”.

21. Ligji nr. 9749/2007 pércaktonte rregullat dhe parimet pérmes té cilave fitohen gradat
policore. Neni 41/1 i ligjit nr. 9749/2007 parashikonte: “Ngritjet né gradé nga “Inspektor” deri
né “Drejtues i Paré” béhen népérmjet pjesémarrjes né njé proces vlerésimi konkurrues, qé
pérfshin raportet e vlerésimit té punés dhe njé provimi, i cili teston aftésité e aplikantéve pér té
marré gradén pasardhése. E drejta pér té marré pjesé né kété proces pércaktohet né pikén 4 té
kétij neni.”.

22. Neni 41/5, shkronja a) i ligjit nr. 9749/2007 parashikonte se punonjésve té Policisé u
lind e drejta pér té konkuruar né procesin e pérzgjedhjes pas plotésimit té kohés sé géndrimit né
gradé, duke pércaktuar afatet e nevojshme té vjetérsisé pér secilén prej gradave. Né nenin 42 té
kétij ligji parashikoheshin kushtet pér fitimin e gradés si vijon: “1. a) ngritja né gradé e
punonjésit té policisé nénkupton ngritjen e tij né detyré, sipas tabelés sé funksioneve
korresponduese pér ¢do gradé, sipas nenit 39 té kétij ligji. Ngritjet né gradé béhen vetém pér té
plotésuar vendet e lira pér ¢do gradé. Né urdhrin pér ngritjen né gradé, autoriteti pérgjegjés
pércakton gjithashtu funksionin pérkatés té punonjésit té Policisé; b) Punonjésit e Policisé mund
té ngrihen né gradé vetém pasi té kené pérfunduar me sukses kursin e trajnimit pérkatés pér até
gradé; c) Punonjésit e Policisé zgjidhen pér té ndjekur kursin e trajnimit duke u bazuar né listat
emérore té sé drejtés pér gradét hartuar pas procesit konkurues; ¢) Pas pérfundimit me sukses té
trajnimit pérzgjedhja pér ngritje né gradé béhet sipas listés emérore té sé drejtés pér grade, té

pércaktuar né pikén 1 shkronja c té kétiju neni.”. Gjithashtu neni 3.1 i VKM nr. 803, daté
21.11.2007 “Pér pércaktimin e funksioneve korresponduese pér gradat né Policin€ e Shtetit dhe
ckuivalentimin e tyre” parashikonte se pas kalimit né sistemin e ri té gradave ngritja né gradé do
realizohet sipas parashikimeve té nenit 41 té ligjit nr. 9747/2007.

23. Né analizé té dispozitave ligjore dhe nénligjore t&¢ mésipérme Kolegji vleréson se
procedura e fitimit té gradés policore sipas ligjit nr. 9749/2007, pas kalimit né sistemin e ri té
gradave, realizohet eksluzivisht pérmes procesit té fitimit té gradés me konkurim. Sipas
kérkesave té ligjit, punonjési i policisé do té duhet t’i nénshtrohej mé paré procesit kualifikues
dhe testimit né ményré gé té realizohej efektivisht e drejta e ngritjes né gradé dhe vetém né
pérfundim té késaj procedure, organi kompetent do mund té merrte vendim pér fitimin ose jo té
gradés.

24. Sipas ligjit nr. 9747/2007, ngritja né gradé nénkuptonte ngritjen né detyré dhe jo té
anasjelltén. Ngritja né detyré nuk prezumon vetiu pérfitmin e gradés vetém pér shkak té ushtrimit
té funksionit. Né véshtrim té dispozitave té mésipérme ¢mohet se ligjvénési gartésisht ka
sanksionuar se fitimi i gradés policore realizohet pérmes njé procedure administrative, e cila, sé
pari, kérkon kalimin me sukses té procedurés konkuruese dhe, sé dyti, ndjekjen e trajnimit
korrespondues pér secilén gradé policore. Né kété kuptim, ngritja né gradé sipas ligjit nr.
4979/2007, pas sistemit té ri té gradave, kérkon plotésimin kumulativ té kushteve vijuese:

1. Punonjési i policisé duhet té plotésojé kushtin e vjetérsisé né gradé, sipas nenit 41/5 té

ligjit nr. 4979/2007,

2. Ngritja né gradé realizohet vetém pér té plotésuar vendet e lira gé ka sistemi i policisé pér
¢do gradé dhe, pér kété arsye, ngritja né gradé sjell ngritjen né detyré,

3. Ngritja né gradé kérkon kalimin me sukses té procesit té vlerésimit konkurrues,

4. NE& vijim, punonjésit duhet té ndjekin kursin e trajnimit pérkatés pér gradé.

25. Njé ndér risité e ligjit nr. 9747/2007 ishte pércaktimi i njé sistemi t& ri gradash
policore. Né kété kontekst lindi nevoja pér ekuivalentimin e gradave, té fituara sipas ligjit té
méparshém nr. 8643/2000 “Pér gradat né Policin€ e Shtetit”. Sipas nenit 126 t€ ligjit nr.
9749/2007, kalimi né sistemin e ri té gradave realizohej pérmes procesit té ekuivalentimit té tyre
n€ mbéshtetje t&€ VKM nr. 803, dat€ 21.11.2007 “Pér pércaktimin e funksioneve korrespsonduese
pér gradat né Policin€ e Shtetit dhe ekuivalentimin e tyre”.

26. Neni 126/2 i ligjit nr. 9749, daté 04.06.2007 parashikonte: “Punonjési merr gradén gé
I korrespondon funksionit gé kryen vetém nése ka minimalisht 2/3 e vjetérsisé sé shérbimit,
llogaritur sipas afateve té pércaktuara né nenin 41, shkronja a) té kétij ligji. a) Punonjésit té
policisé gé nuk plotéson vjetérsiné pér gradén qé i korrespondon funksionit gé kryen né castin e
kalimit i jepet grada mé e larté pér té cilén plotéson minimumi 2/3 e vjetérsisé sé shérbimit, duke
e eméruar né njé funksion qé i korrespondon gradés qé merr.”.

27. VKM nr. 803, date 21.11.2007 pércaktonte funksionin korrespondues pér ¢cdo gradé
né pérputhje me parashikimet e ligjit té ri, si dhe ekuivalentimin e gradave té reja me ato té
vjetra. Né Kkété akt nénligjor parashikohej: “Punonjési personel i policisé merr gradén, gé i
korrespondon funksionit gé kryen, vetém nése né castin e kalimit né kété sistem gradash, ka



vjetérsi shérbimi jo mé pak se: a) 1 vit e 4 muaj pér gradén "Inspektor”, pérfshiré edhe
periudhén e shkollimit policor, me pérjashtim té punonjésve té policisé, gé jané né periudhén e
provés; b) 2 vjet e 8 muaj pér gradén "Kryeinspektor"; c) 4 vjet pér gradén "Nénkomisar",
pérfshiré edhe periudhén e shkollimit policor. Specialistéve té larté té policisé né detyré, u jepet
grada "Nénkomisar" edhe, nése nga pérllogaritja nuk plotésojné vjetérsiné e shérbimit,
pércaktuar né kété shkronjé; ¢) 6 vjet pér gradén "Komisar”; d) 8 vjet pér gradén
"Kryekomisar"; dh) 10 vjet pér gradén "Drejtues"; e) 12 vjet e 8 muaj pér gradén "Drejtues i
paré"; 15 vjet e 4 muaj pér gradén “Zévendésdrejtor i Pérgjithshém”. 3. Pas kalimit né sistemin
e ri té gradave, ngritja né gradé béhet sipas afateve dhe kritereve té pércaktuara né nenin 41 té
ligjit nr.9749, daté 4.6.2007 "Pér Policiné e Shtetit"...”. Punonjésit e policisé pérmes
ekuivalentimit té gradés pérfitonin gradén né pérputhje me funksionin vetém nése plotésohej
kushti i vjetérsisé né gradén qé i korrespondonte funksionit, né té kundért punonjési pérfitonte
gradén mé té larté sipas vjetérsisé pérkatése né gradé.

28. Sipas akteve ligjore dhe nénligjore té mésipérme, ndryshe nga rregulli i pérgjithshém
I parashikuar né nenet 41 dhe 42 té ligjit nr. 9749/2007 pér fitimin e gradés policore, né procesin
e ekuivalentimit té gradave té vjetra me ato té reja, u ndoq parimi “funksioni pércakton gradén”.
Kolegji vleréson se kjo gasje e ligjvénésit né véshtrim té situatés ligjore dhe faktike té kohés ka
gené e drejté dhe ka ardhur natyrshém né kushtet ku ekuivalentimi i gradés nuk pérbénte fitim té
njé gradé té re dhe as pérparim né karrieré, por vetém barazvlerésim té sistemit té gradave pér
shkak té ndryshimeve ligjore.

29. Pér sa mé sipér, Kolegji ¢cmon té sjell né vémendje se ngritja ose ulja né gradé pér
shkak té ekuivalentimit té gradave, ndjek njé regjim juridik té ndryshém nga fitimi i gradés
policore pér shkak té pérparimit né karrierén policore.

30. I njéjti regjim juridik gradimi éshté ruajtur edhe pér punonjésit e policisé, té cilét u
ripranuan né Policiné e Shtetit, pasi kané ndérpreré marrédhénien e punés, para hyrjes né fuqi té
ligjit nr. 9749/2007, né pérputhje me parashikimet e VKM nr. 917, daté 04.10.2013 ‘Pér disa
shtesa dhe ndryshime né vendimin nr. 803 daté 21.11.2007 t€ Késhillit t€ Ministrave “Pér
pércaktimin e funksioneve korrespsonduese pér gradat né Policiné e Shtetit dhe ekuivalentimin e
tyre”.

31. Nga sa mé sipér, Kolegji vleréson se né kuptim té ligjit nr. 9479/2007, pas sistemit té
ri t& gradave, pér fitimin e gradés policore nga niveli “Inspektor” deri né nivelin “Drejtues 1
Paré”, punonjésit ¢ policisé duhet t’i nénshtroheshin procedurés konkurruese, né pérputhje me
parashikimet e nenit 41 dhe 42 té ligjit.

32. Kolegji vleréson se té njéjtén gasje pér ményrén e fitimit té gradave policore, ka edhe
edhe ligji i ri, aktualisht né fugi, nr. 108/2014 “Pér Policin€ e Shtetit”. Né kreun V111 té kétij ligji
titulluar “Gradat”, rregullohet sistemi, hierarkia dhe llojet e gradave né Policiné e Shtetit,
gjithashtu, kriteret pér dhénien dhe trajnimin pérkatés pér fitimin e gradés, pércaktimin e
funksioneve takuese pér gradé, si dhe procedura administrative e ankimit pér té gjitha fazat e
procesit té fitimit té grades policore. Né dispozitat pérkufizuese té ligjit nr. 108/2014, grada
policore éshté konceptuar si: “shprehje e hierarkisé policore, emértimi i ¢do shkalle dhe shenja



dalluese, shprehje e cilésive individuale, eksperiencés dhe pérgjegjésisé né ushtrimin e
funksioneve né Policiné e Shtetit, gé fitohet nga punonjési i policisé népérmjet njé procesi
konkurrues. ”(neni 6).

33. Ligji nr. 108/2014 pércakton se ecuria né karrieré e punonjésve té Policisé sé Shtetit,
bazohet né avancimin gradual dhe meritokratik né gradé policore, sipas konfigurimit té
pérgjithshém té sistemit té gradave té parashikuara né té. Pérmes ligjit nr. 108/2014, legjislatori
synon rishikimin e rolit té gradave né Policiné e Shtetit, duke ribashkuar gradén me funksionin, e
mé pas funksionin me trajtimin financiar.

34. Legjislatori e ka konceptuar gradén policore si njé e drejté gé fitohet népérmjet
procesit vlerésues e konkurrues, duke i njohur kompetencén eksluzive autoritetit pérkatés,
komisionit té gradimit, pér zhvillimin e karrierés policore té punonjésve té policisé, pérmes
ecurisé né gradé.

35. Neni 51 i ligjit nr. 108/2014 parashikon sistemin e gradave policore né rend hierarik:
“1. Gradat né Policiné e Shtetit, sipas rendit hierarkik rrités, emértohen, si mé poshté: a)
Inspektor; b) Nénkomisar; ¢) Komisar; ¢) Kryekomisar; d) Drejtues; dh) Drejtues i paré; e)
Drejtues i larté; €) Drejtues madhor. 2. Autoriteti pérgjegjés pér vlerésimin e pérparimit té
punonjésve té policisé né karrieré jané komisionet e gradimit. Pérbérja, detyrat dhe ményra e
funksionimit té tyre pércaktohet né Rregulloren e Policisé.”.

36. Né nenet 53 dhe 54 té ligjit nr. 108/2014 parashikohet procedura pér fitimin e gradés,
autoriteti pérgjegjés pér dhénien e gradés pérkatése dhe parimet e pérgjithshme pér fitimin e
gradave policore. Né nenin 53, pika 2 té ligjit parashikohet se grada “Nénkomisar” deri “Drejtues
I paré” jepet nga Drejtori i Policisé sé Shtetit pér punonjésit, té cilét fitojné gradén pérmes
procesit té konkurrimit sipas ligjit. N& nenin 54 té ligjit sanksionohet: “1. Fitimi i gradés
“Nénkomisar” deri né “Drejtues i paré” béhet népérmjet pjesémarrjes né njé proces vlerésimi
konkurrues nga njé komision gradimi. 2. Cdo vit evidentohen nevojat pér ¢do gradé pér vitin
pasardhés. Drejtori i Policisé sé Shtetit, né varési té nevojave dhe prioriteteve, miraton urdhrin
pér fillimin e fazés sé aplikimeve pér fitimin e gradés respektive. 3. Fitimi i gradés béhet vetém
pér té plotésuar vendet e lira pér ¢do gradé dhe vetém pér gradén pasardhése. 4. Té drejtén pér
té marré pjesé né procesin e konkurrimit e kané té gjithé punonjésit e policisé qé plotésojné
kriteret e vendosura né kété ligj.”.

37. Ligjvénési, né ményré té garté dhe té drejtpérdrejté, né frymé té ligjit dhe ad litteram
ka pércaktuar se procedura e fitimit té gradés policore pér punonjésit e Policisé sé Shtetit kalon
népérmjet pjesémarrjes né njé proces vlerésues dhe konkurrues, i cili administrohet nga
komisioni i gradimit. Ligji nr. 108/2014 njeh kompetencén eksluzive dhe diskrecionare té
komisionit té gradimit pér vlerésimin e kandidatéve pjesémarrés né procesin konkurues pér
fitimin e gradés, duke pércaktuar parimet, kriteret, fazat e testimit té kandidatéve dhe ankimin
pér procesin administrativ té fitimit té gradés policore. Gjithashtu ligji i njeh autoritetit
pérgjegjés, Drejtorit té Policisé sé Shtetit, kompetencén diskrecionare pér té vlerésuar nevojat e
sistemit dhe né varési té prioriteteve té cel procedurat pér fitimin e gradés. Ligji nr. 108/2014
synon gé ¢do pozicion brenda strukturave té Policisé sé Shtetit té ushtrohet nga mbajtési i gradés




takuese dhe, pér kété géllim, dispozitat ligjore i kushtojné njé vémendje té vecanté procedurés sé
fitimit té gradés, avancimit meritokratik dhe gradual né gradé té punonjésve té Policisé sé Shtetit.
Né kété ményré, ligjvénési garanton plotésimin e nevojave té sistemit policor me punonjés té
kualifikuar, duke synuar shkrirjen e gradés me funksionin e ushtruar efektivisht.

38. Pércaktimi i funksionit korrespondues pér secilén prej gradave policore ka gjetur
rregullim té detajuar né VKM nr. 892, daté 21.12.2016. Pika 3 e kétij akti normativ nénligjor
nxjerré né pah nevojén e bashkimit pérfundimtar té gradés me funksionin, duke parashikuar edhe
zgjidhjen pér rregullimin pérfundimtar té situatés kur pozicioni i punés, pra funksioni gé ushtron
efektivisht njé punonjés policie, nuk pérputhet me gradén e caktuar sipas ligjit. Né kété dispozité
parashikohet: “Punonjésit e Policisé sé Shtetit, t¢ eméruar né bazé té vendimit nr. 917, daté
4.10.2013, té Késhillit té Ministrave, "Pér disa ndryshime dhe shtesa né vendimin nr. 803, daté
21.11.2007, té Késhillit t&¢ Ministrave, 'Pér pércaktimin e funksioneve korresponduese pér gradat
né Policiné e Shtetit dhe ekuivalentimin e tyre", té ndryshuar, né funksione té njéjta apo té
barasvlershme me ato té parashikuara né kété vendim, vazhdojné té géndrojné né kéto detyra,
duke mbajtur gradén ekzistuese pér njé periudhé deri né 1 vit. Nése gjaté késaj periudhe kéta
punonjés nuk fitojné gradén korresponduese té funksionit gé mbajné, emérohen né njé funksion
tjetér, né pérputhje me gradén gé kané.”.

39. Neni 55 i ligjit nr. 108/2014 rendit kriteret gé duhet t& pérmbushin punonjésit e
policis€ pér fitimin e grad€s nga niveli “Nénkomisar” né nivelin “Drejtuesi 1 Paré”, konkretisht:
“a) té keté vlerésim té aftésive individuale té& punés jo mé té ulét se 70 pér gind té vlerésimit té
pérgjithshém; b) té pérmbushé kriteret pér pozicionin e punés; c) té jeté parashkruar masa
disiplinore pér shkelje té réndg, sipas afatit té pércaktuar né kété ligj; ¢) té keté pérfunduar
ciklin e paré té studimeve né arsimin e larté; d) té keté pérfunduar trajnimin e detyrueshém pér
gradé; dh) té mos keté filluar ndaj tij procedimi penal; €) t& mos keté filluar ndaj tij procedimi
disiplinor pér shkelje té réndé; &) té plotésojé kohén e géndrimit né gradé, sipas afateve té
méposhtme: i) nga “Inspektor” né “Nénkomisar” 5 vite, ii) nga “Nénkomisar” né “Komisar” 3

vite; iii) nga “Komisar” né “Kryekomisar” 3 vite; iv) nga “Kryekomisar” né “Drejtues” 5 vite;
v) nga “Drejtues” né “Drejtues i paré” 3 vite; vi) nga “Drejtues i paré” né “Drejtues i Larté”
ose “Drejtues Madhor” 2 vite.”.

40. Plotésimi i kritereve formale pér fitimin e grades, té parashikuara né nenin 55 té ligjit,
nuk pérbén kushtin e vetém pér pérfitimin e gradés policore. Ligji nr. 108/2014, né nenet 55-59
ka parashikuar té gjitha hallkat e procedurés administrative pér fitimin e gradave policore.
Kriteret e parashikuara né nenin 55 té ligjit kané natyré objektive formale, plotésimi i té cilave
verifikohet nga strukturat gendrore té burimeve njerézore gjaté fazés sé aplikimit, testimit,
trajnimit, deri né momentin e fitimit té gradés. Kéto kritere pérbéjné vetém kushtet formale gé
shogérojné aplikimin e punonésve té Policisé sé Shtetit gjaté procedurave vlerésuese dhe
konkurruese.

41. Pér fitimin e gradés policore punonjésit e Policisé sé Shtetit duhet té kalojné me
sukses fazén e testimit me shkrim, intervistés me gojé dhe specifikisht pér pérfitimin e gradés
“Kryekomisar” deri né “Drejtues i Paré” parashikohet edhe kryerja e ushtrimeve vlerésuese.

Kufiri minimal pér kalimin e testimit pérkatés pércaktohet nga Drejtori i Policisé sé Shtetit dhe
nuk mund té jeté mé i ulét se 70%. Numri i personave té shpallur fitues pér pérfitimin e gradés
nuk mund té jené mé shumé se 30 % mbi numrin e vendeve té lira té shpallura pér gradén
pérkatése.

42. Konkurentét e shpallur fitues pér gradat “Nénkomisar” dhe “Drejtues” pérfundojné
programin e arsimit pérkatés, ndérsa pér gradat e tjera duhet té kené pérfunduar programin e
trajnimit pérkatés sipas gradés. Né vijim té procedurés administrative hartohet lista emérore e té
drejtés pér gradé policore, duke filluar nga punonjési me vlerésimin mé té larté né rend zbrités,
duke u mundésuar té drejtén e pérzgjedhjes sé pozicionit té liré pér emérim. Né pérfundim té
procedures sa mé sipér, dhénia e gradés policore realizohet pérmes urdhrit té Drejtorit té Policisé
sé Shtetit, bazuar né aktin e vlerésimit té€ komisionit té gradés. Né kété urdhér pércaktohet edhe
funksioni gé do té kryejé punonjési.

43. Nisur nga analiza e mésipérme e kuadrit ligjor mbi fitimin e gradave policore, Kolegji
vleréson se né mbéshtetje té ligjit nr.108/2014, fitimi i gradés policore realizohet pérmes njé
procedure administrative gé kalon népér disa faza dhe kuadrohet nga detyrimi i kandidatéve pér
plotésimin e njé séré kriteresh formale. Kolegji konkludon se procesi i dhénies sé gradave
policore, né mbéshtetje té ligjit nr. 108/2014 kushtézohet, sé pari, me plotésimin e kritereve
objektive pér konkurim, té cilat listohen né nenin 55 té ligjit dhe, sé dyti, me kalimin me sukses
té procedurés konkurruese té testimit dhe kryerjes sé trajnimeve pérkatése. Gjithashtu vlerésohet
se kéto faza duhet té paraprihen nga ekzistenca e vendeve vakante pér funksionet takuese, té cilat
I korrespondojné grades, pér té cilén zhvillohet konkurrimi. Ky proces formésohet népérmjet
ushtrimit té ligjshém té diskrecionit té organit publik, né drejtim té celjes dhe administrimit
térésor té procedurave konkurruese.

B. Parimet kushtetuese dhe procesi i fitimit té gradave policore

44. Kolegji, nisur nga autoriteti kushtetues gé gézon né drejtim té interpretimit dhe
zbatimit pérfundimtar dhe té drejté té ligjit, né pérputhje me parimet koventore dhe kushtetuese,
né véshtrim té problematikave gé parashtron interpretimi i hasur gjerésisht nga ana e gjykatave té
faktit pér procesin e fitimit t€ gradave policore dhe né mbéshtetje té analizés ligjore té
parashtruar sa mé sipér, vleréson se né rastin konkret implikohet zbatueshméria e parimeve
kushtetuese té ndarjes dhe balancimit té pushteteve, té ushtrimit té ligjshém té diskrecionit dhe
parimit té shanseve té barabarta.

45. Parimi i ndarjes dhe balancimit t& pushteteve sanksionohet né nenin 7 té Kushtetutés,
né té cilin parashikohet: “Sistemi i geverisjes né Republikén e Shqipérisé bazohet né ndarjen dhe
balancimin ndérmjet pushteteve ligjvénés, ekzekutiv dhe gjygésor”. Kolegji vleréson se ky parim
synon té garantojé gé té gjitha pushtetet jané té kufizuara dhe i nénshtrohen njé kontrolli té
balancuar. Parimi i ndarjes dhe balancimit té pushteteve pérbén thelbin e shtetit té sé drejtés.

46. Pavarésia funksionale e organeve dhe institucioneve kushtetuese éshté e lidhur
ngushtésisht me pérmbajtjen e veprimtarisé gé kéto realizojné, e cila rregullohet drejtpérsédrejti
dhe e ka themelin e vet né dispozitat pérkatése kushtetuese. Né pérputhje me detyrat gé i ka

ngarkuar Kushtetuta, secili prej tyre éshté i pajisur me pushtet té mjaftueshém qé i jep mundésiné
té marré vendime né ményré té liré e té pavarur. Asnjé organ apo institucion tjetér, né pérbérje
0se jo té njé prej tri pushteteve gendrore, nuk mund té ndérhyjé né trajtimin dhe zgjidhjen e
céshtjeve qé, sipas rastit, do té pérbénin objektin gendror té veprimtarisé sé organeve apo
institucioneve té tjera kushtetuese. (Shih vendimi nr. 19 daté 27.05.2007 té Gjykatés
Kushtetuese).

47. Kolegji vleréson se asnjé institucion pushteti nuk mund té marré pérsipér kompetenca
nga njé institucion tjetér e as mund té transferojé ose té heq doré prej tyre. Kolegji ¢mon se ¢do
vendimarrje gjygésore gé detyron organin publik té njoh gradén policore punonjésve té policisg,
pa lejuar zhvillimin sipas ligjit té njé procedure administrative vlerésimi nga komisioni pérkatés i
gradimit, duke ushtruar né ményré té paligjshme kompetenca eksluzive dhe ekzekutive té organit
publik, né cenim té pushtetit té tij diskrecionar pér té vlerésuar pérmbushjen e té gjitha kushteve
dhe kritereve té pércaktuara né ligj pér fitimin e gradés, né thelb ka zévendésuar funksionin gé ka
organi publik né kété proces ligjor té réndésishém. Njé géndrim i tillé cenon réndé parimin e
ndarjes dhe balancimit té pushteteve dhe parimin e ligjshmérisé.

48. Shtrirja e kontrollit gjygésor mbi veprimtariné administrative pérfshin kontrollin e
ligjshmérisé sé veprimit administrativ dhe veprimtarisé administrative né térési, né drejtim té
ushtrimit té ligjshém té diskrecionit té organit publik, i cili garantohet pérmes parimit kushtetues
té ndarjes dhe balancimit té pushteteve. Funksioni thelbésor i kontrollit gjygésor mbi
veprimtariné administrative, kryesisht synon té garantojé mungesén e arbitraritetit né ushtrimin e
kompetencave administrative té organit publik. Né& kété drejtim, gjykata duhet té jeté e
kujdesshme pér té mos vepruar veté si njé organ administrativ, pérveg rasteve kur njé gjé e tillé
parashikohet shprehimisht nga ligji.

49. Autoriteti publik i organeve administrative ushtrohet pérmes kompetencave
urdhéruese ligjzbatuese, si edhe népérmjet kompetencave diskrecionare. Diskrecioni
konsiderohet i pashmangshém dhe i lidhur né ményré té€ natyrshme me veté karakterin e
veprimtaris€ administrative, madje 1 konsideruar se pérbén veté “thelbin e veprimit
administrativ”.

50. Kolegji vleréson se kompetencat diskrecionare gézojné legjitimim kushtetues dhe
jané té pajtueshme me shtetin e sé drejtés, nése ato i jané dhéné administratés publike me ligj.
Pushteti diskrecional éshté pushteti qé i jep njé autoriteti administrativ njé shkallé té caktuar lirie
pér té marré vendime, duke i mundésuar qé té zgjedhé mes disa vendimeve té pranueshme ligjore
até é éshté meé i pérshtatshém. Ushtrimi diskrecionar i kompetencave éshté antiteza e
veprimtarisé sé ngushté ligjzbatuese té organit publik né zbatim té normave urdhéruese té sé
drejtés. Hapésira e vlerésimit té organit publik mbi zgjedhje té caktuara pérbén thelbin praktik té
kompetencés diskrecionare. Parimi i ligjshmérisé, vendos kufijté negativ té sjelljes sé organit
publik, duke e detyruar até té veprojé né zbatim té kérkesave urdhéruese té ligjit. Nga ana tjetér
kompetenca diskrecionare e organit duhet té jeté e parashikuar né ligj, duke deleguar gjykimin
autonom pér kryerjen e zgjedhjeve alternative té caktuara, pér té gené né pérputhje me parimin e

ligjshmérisé. Né kété kuptim, diskrecioni éshté ushtrimi i pushtetit té autorizuar nga ligji, por i
kufizuar nga e drejta.

51. Ligji nr. 108/2014 ka parashikuar njé séré kompetencash diskrecionare té organit
publik né procesin administrativ pér fitimin e gradés si: evidentimi i nevojave pér ¢do gradé
sipas prioriteteve dhe miratimi i urdhrit pér fillimin e fazés sé aplikimeve pér fitimin e gradés
(neni 54 pika 1), verifikimi i kandidatéve pér plotésimin e kritereve pér konkurim gjaté fazés sé
aplikimit, testimit, trajnimit deri né momentin e fitimit t& gradés (neni 56, pika 1 dhe 2),
pércaktimi i nivelit minimal pér kalimin me sukses té testimit me shkrim dhe intervistés me gojé
(neni 57 pika 3), si dhe dhénien e gradés pérmes vlerésimit né térési nga ana e komisionit té
gradimit (neni 59).

52. Kolegji vleréson se ligji nr. 108/2014 ka autorizuar né ményré té shprehur hapésirén
diskrecionare pér vlerésim té organit publik, pérkatésisht Drejtorit té€ Policisé sé Shtetit lidhur me
vlerésimin e nevojave dhe prioriteteve pér celjen e fazés sé aplikimeve pér fitimin e gradés,
sikurse ka autorizuar komisionin e gradimit pér vlerésimin dhe pérparimin e punonjésve té
Policisé sé Shtetit né karrieré, né té cilin pérfshihet edhe pjesémarrja né procesin konkurrues pér
fitimin e gradés. Kolegji ¢gmon se ka réndési té veganté té sjell né vémendje, se kéto kompetenca
diskrecionare nuk jané té pakufizuara, sepse pérndryshe do cenohej thelbi i shtetit té sé drejtés.
Kolegji vleréson se sistemi procedural i drejtésisé administrative synon vendosjen e njé balance
ndérmjet respektimit té kérkesave té veprimtarisé administrative, nga njéra ané, dhe mbrojtjes sé
té drejtave té individit, nga ana tjetér.

53. Qéllimi i njé koncepti kushtetues té ndarjes dhe balancimit té pushteteve siguron té
parandalojé cdo degé té geverisjes pér té ushtruar njé pushtet té pakufizuar. Kontrollet dhe
ekuilibrat gé njeh Kushtetuta i japin secilés degé pushtet qé té kompensojné apo zbus ato té
degéve té tjera. Ekzistojné mjete apo mekanizma gé balancojné pushtetet, sepse né analizé té
fundit asnjé pushtet mé vete nuk éshté né gjendje té pérmbushé misionin, nése veprimtaria e tij
nuk harmonizohet me veprimtariné e pushteteve té tjeré dhe nése nuk sigurohet njé ekuilibér,
bashkérendim dhe kontroll reciprok gé natyrisht nuk ndérhyn né até masé sa té démtoj misionet e
tyre kushtetuese (Shih vendimin nr. 11, daté 06.03.2004 té Gjykatés Kushtetuese).

54. Kolegji vleréson se misioni i mbrojtjes sé té drejtave dhe lirive themelore gé i éshté
ngarkuar pushtetit gjygésor mund té realizohet vetém atéheré kur zbatimi i normés nga pushteti
ekzekutiv, i cili ka ndérhyré né sferén e té drejtave té qytetaréve, béhet i kontrollueshém nga
gjykatat administrative. Pér aq sa administratés i &shté lejuar hapésiré vlerésimi diskrecionar, ajo
duhet té veprojé né pérputhje me detyrat e veta funksionale dhe té shfrytézojé mundésité qé i
jané dhéné né pérputhje me ligjin. Ky zbatim i sé drejtés kryhet nén urdhérimet e parimit té
shtetit té sé drejtés e, sidomos, té parimit té barazisé. Ushtrimi i gabuar i vlerésimit diksrecionar
nga ana e autoriteve publike i nénshtrohet kontrollit té gjykatave administrative. Ndarja e
pushteteve midis tri degéve té geverisjes mund té garantohet vetém népérmjet sistemit té
kontrolleve dhe ekuilibrave.

55. Né kété kuptim, shtrirja e juridiksionit gjygésor mbi veprimtariné administrative té
organeve publike ka pér géllim té garantojé parimin e ligjshmérisé dhe kontrollin gjygésor mbi

veprimtariné diskrecionare té organit publik, por pa dubluar ose zévendésuar kompetenca té cilat
eksluzivisht jané njohur organit publik, sipas ligjit. Kolegji vleréson se ky éshté njé géndrim i
konsoliduar gé pasqyrohet gjerésisht edhe né praktikén e gjykatave supreme europiane. Né rastin
kur organi publik ka njé pushtet diskrecionar ndérmjet disa zgjidhjeve, ligjshméria e
vendimarrjes sé tij mund té kontrollohet né gjykaté, por né rast se gjykata konkludon se vendimi
éshté i paligjshém nuk mund té vendos veté pér thelbin. Gjykata ka té drejtén té rikthejé céshtjen
edhe njéheré para organit administrativ kompetent né ményré gé ky i fundit t& marré njé vendim
té ri, brenda pushtetit té tij diskecionar (Shih vendimi nr. 207, daté 21.12.2004 i Gjykatés
Kushtetuese belge).

56. Kolegji ¢mon té sjell né vémendje jurisprudencén e konsoliduar té Gjykatés
Europiane té té Drejtave té Njeriut, né kété drejtim, kur né rastin Meltex Sh.p.k. dhe Mesrop
Movsesyan kundér Armenisé (shih prg 81, 2008) mbi konstatimin e shkeljes sé nenit 10 té
Konventés, pér shkak té ushtrimit té diskrecionit né lidhje me refuzimin pér dhénien e licensés,
Gjykata ka arsyetuar sé me géllim gé ligji i brendshém té pérmbushé kérkesat cilésore, ai duhet
té sigurojé mjete ligjore mbrojtje kundér ndérhyrjeve arbitrare nga autoritetet publike lidhur me
té drejtat e garantuara nga Konventa. Né ¢éshtje gé ndikojné té drejtat themelore do té ishte né
kundérshtim me shtetin e sé drejtés njé diskrecion ligjor qé i éshté njohur ekzekutivit té shfaget
né formén e njé pushteti t& pakontrolluar. Rrjedhimisht, ligji duhet té parashikojé mjaftueshém
garté edhe shtrirjen e ¢do diskrecioni té tillé gé u éshté dhéné autoriteteve kompetente, si edhe
ményrén se si ushtrohet ky diskrecion (Navalnyy kundér Rusisé 2018, prg.113), duke patur
parasysh synimin legjitim t&€ masés pérkatése, me q€llim qé€ t’i japé€ individit mbrojtjen e duhur
ndaj ndérhyrjeve arbitrare (Maestri kundér Italisé 2004, prg. 30).

57. Kolegji vleréson se né kéndvéshtrim té standarteve konventore, gjykatat
administrative gézojné pushtetin e kontrollit té kufijve ligjor té vendimarrjes sé autoriteteve
publike. Duke ju rikthyer ¢éshtjes né shqyrtim, Kolegji vleréson se juridiksioni gjygésor né
kontrollin e veprimtarisé administrative té organit publik né procesin e dhénies sé gradave mund
té shtrihet né drejtim té vlerésimit té gabuar ligjit, konstatimit té rrethanave té pasakta ose
kryerjes sé gabimeve procedurale té tilla gé kané ndikuar né vlerésimin e gabuar té pérmbushjes
sé kritereve formale pér aplikimin né fazén e konkurrimit, duke pérfshiré kundérshtimin e secilés
prej fazava administrative pér fitimin e gradés, té cilat sipas nenit 60 té ligjit nr. 108/2014 i
nénshtrohen paraprakisht edhe procesit té ankimit administrativ dhe vecanérisht kontrollit mbi
rastet e ushtrimit ultra vires té pushtetit diskrecionar té organit publik lidhur me administrimin
térésor té procesit té konkurimit pér fitimin e gradés. Kolegji vleréson se juridiksioni gjygésor gé
gézojné gjykatat administrative né kété proces duhet té keté pér géllim mbrojtjen e meritokracisé
pér avancimin né gradé né kuadér té lirisé sé& ushtrimit té profesionit dhe nuk mund té
zévendésojé organin publik, konkretisht komisionin e gradimit, duke dhéné gjyqésisht gradén
policore, né kushtet ku aplikanti nuk i éshté nénshtruar konkurimit pér fitimin e gradés.

58. Kolegji vleréson se nénshtrimi i punonjésve té policisé né procedurén konkurruese
pér fitimin e gradés éshté né pérputhje me parimet kushtetuese té sigurisé juridike, stabilitetit
ligjor dhe pritshmérive legjitime, né kushtet ku legjislacioni mbi fitimin e gradave policore, gé né

vitin 2007, ka ofruar gartési dhe géndrueshméri, né drejtim té pércaktimit t¢ ményrés sé fitimit té
gradés pérmes procedurave konkurruese. Né kété drejtim, Kolegji vleréson se fitimi i gradave
policore gjygésisht pa ju nénshtruar mé paré punonjésit e policisé procedurés konkurruese cenon
réndé edhe parimin e shanseve té barabarta.

59. Jurisprudenca kushtetuese ka elaboruar né vijimési parimin e barazisé, duke vlerésuar
se ky parim synon qé té gjithé té jené té barabarté né ligj dhe pérpara ligjit, jo vetém né té drejtat
themelore té parashikuara né Kushtetuté, por edhe né té drejtat e tjera ligjore. (shih vendimet nr.
34, daté 10.04.2017, nr. 10, daté 29.02.2016; nr. 71, daté 27.11.201, nr. 20 daté 20.04.2021 té
Gjykatés Kushtetuese). Né kété drejtim, Kolegji ¢mon té sjell né vémendje jurisprudencén
autoritative té Gjykatés Federale Kushtetuese Gjermane, né té cilén éshté trajtuar e drejta e
shanseve té barabarta né fushén e vlerésimeve konkurruese. Sipas parimit té shanseve té
barabarta, e cila mbizotéron né té drejtén mbi provimet pér ata qé merren né provime té
ngjashme, duhet té vlejné me sa té jeté e mundur kushte té ngjashme té marrjes né provim, dhe
kritere té ngjashme vlerésimi. Do té ishte e papajtueshme nése kandidatéve té vecanté, té cilét
fillojné nj€ proces gjyqésor administrativ, do t’u jepej shansi i njé vler€simi t€ pavarur e pa
kuadrin e krahasimeve. Do té cénohej réndé gjykimi i barabarté i té gjithé kandidatéve té
ngjashém. Ai éshté i mundur vetém kur komisioneve té provimeve u lihet njé hapésiré veprimi
né vlerésimet pér provime specifike dhe nése kufizohet kontrolli gjygésor. Provimet e shtetit, té
cilat kufizojné pranimin pér profesione akademike, kérkojné vlerésime té véshtira, té cilat duhet
té merren duke marré parasysh shanset e barabarta pér té gjithé kandidatét né njé kontekst té
pérgjithshém té procedurés sé provimit, dhe té mos kryhen menjéheré né ményré té izoluar né
proceset administrative té kandidatéve té vecanté. Vetém vlerésime pér provime specifike,
shpeshheré té gérshetuara né ményré té pandashme me gjykime profesionale, mbeten né
kompetencén e fundit vendimmarrése té komisioneve té provimit. Por as pérgjigjja pér ¢éshtje té
tilla vlerésimi nuk i shpéton ¢do kontrolli. Hapésira e liré e vlerésimit ka kufij, respektimi i té
ciléve duhet verifikuar me rrugé gjyqgésore (Shih vendimin e Gjykatés Federale Gjermane 1 BVR
419/81 dhe 21 3/83 i Senatit té Paré daté 17.04.1991).

60. Sé fundmi, Kolegji ¢mon té theksojé se procesi konkurues synon té rrisé
profesionalizmin® né radhét e punonjésve té Policisé sé Shtetit, t& garantojé meritokracing, né
kuadér té zhvillimit té tyre profesional, né pérputhje me parashikimet e nenit 49 té Kushtetutés
ku sanksionohet: “Secili ka té drejté té fitojé mjetet e jetesés sé tij me puné té ligjshme, gé e ka
zgjedhur ose pranuar veté. Ai éshté i liré té zgjedhé profesionin, vendin e punés, si dhe sistemin e
kualifikimit té vet profesional. .

1 Né vendimin nr.55/1999 Gjykata Kushtetuese e R.Sh-sé ka marré né vlerésim kushtetueshmériné e nenit 48 té ligjit
nr.8436, daté 28.12.1998 “Pér organizimin e pushtetit gjyqésor né Republikén e Shqipérisé”, ku ndér té tjera ka
theksuar se: “Format pér kualifikimin profesional jané nga mé té larmishmet dhe njé prej tyre &shté edhe organizimi
i provimit, i cili shérben si nxitje pér gjyqtarét pér studim, por né té njéjtén kohé shérben edhe si njé mjet pér té
vlerésuar shkallén e dijeve té gjithésecilit, né kuadrin e pérgjithshém té vlerésimit profesional. Né kété aspekt,
pjesémarrja né provim pérbén njé detyré ligjore qé secili gjyqtar sipas kritereve té pércaktuara nga ligji, duhet t’i
nénshtrohet kétij provimi. Nése duhet zbatuar ose jo ky detyrim nuk éshté 1éné né vlerésimin e gjygtaréve, ndérsa
pérgjegjésia pér mospérmbushjen e kétij detyrimi, éshté individuale dhe ¢mohet né ¢do rast konkret né varési té
shkaqeve qé pretendon gjithésecili.”

61. Nisur nga kjo analizé e hollésishme g& i béhet céshtjes né shqyrtim, Kolegji
Administrativ i Gjykatés sé Larté konkludon né sentencén unifikuese:

Procesi i fitimit té gradave policore nga niveli “Nénkomisar” deri né nivelin
“Drejtues i Paré”, duhet t’i nénshtrohet domosdoshmérisht procedurés sé vlerésimit
konkurrues, sipas parashikimeve té neneve 50-60 té ligjit nr. 108/2014 “Pér Policiné e
Shtetit”. Plotésimi i Kkritereve formale pér fitimin e gradés, si vjetérsia né gradén
pararendése dhe/ose ushtrimi efektiv i funksionit né pérputhje me gradén e pretenduar,
nuk mund té sjellin fitimin gjygésisht té gradés policore, pa iu nénshtruar mé paré
punonjésit e Policisé sé Shtetit njé procesi vlerésimi konkurrues nga komisioni i gradimit.

[1l.  Né& lidhje me shgyrtimin e rekursit té palés sé paditur

62. Rekursi plotéson kushtet formale té pranueshmérisé dhe éshté ushtruar brenda afatit
30 ditor pér paraqitjen e tij. Vendimi nr. 1812, daté 26.04.2018 i Gjykatés Administrative té
Apelit Tirané, pérmes sé cilés éshté 1éné né fugi vendimi nr. 202, daté 05.04.2017 i Gjykatés
Administrative té Shkallés sé Paré Gjirokastér éshté marré né zbatim té gabuar té ligjit.

63. Paditésit i éshté njohur grada "Komisar" me urdhrin nr. 3052/1, daté 02.11.2010 té
Drejtorit té Policisé sé Shtetit. Me urdhrin nr. 2304 prot., daté 15.10.2015 té Drejtorit té Policisé
sé Shtetit, paditési rezulton té jeté transferuar pérkohésisht né detyrén shef komisariati, prané
Komisariatit té Policisé Malési e Madhe, né Drejtoriné e Policisé sé Qarkut Shkodér e mé pas me
urdhrin nr. 452, daté 08.02.2016 té Drejtorit té Policisé sé Shtetit paditési éshté transferuar dhe
eméruar né detyrén Shef Komisariati, né Komisariatin e Policisé Malési e Madhe, né Drejtoriné e
Policisé sé Qarkut Shkodér.

64. Paditési ka pretenduar se pér shkak té funksionit qé ushtron dhe plotésimit té viteve
né vjetérsi né gradé dhe pasi pala e paditur nuk ka zhvilluar konkurime pér fitimin e gradave
policore, duhet t’i njihet grada “Kryekomisar”. Pala e paditur pérmes shkresés nr. 159/1 prot,
daté 09.02.2017 ka refuzuar kérkesén e paditésit pér njohjen e gradés "Kryekomisar"”, pér shkak
se ligji nr. 108/2014 nuk parashikon marrjen e gradés sipas pozicionit t& punés dhe se fitimi i
gradés mundésohet vetém népérmjet pjesémarrjes né proces konkurrimi, pas plotésimit té
kritereve té pércaktuara né ligj.

65. Gjykata Administrative e Shkallés sé Paré Gjirokastér me vendimin nr. 202, daté
05.04.2017 ka pranuar pading, duke vlerésuar se paditésit i takon pérfitimi i gradés, pér shkak se
plotéson kushtin e vjetérsisé né detyré dhe efektivisht ushtron funksionin né pérputhje me gradén
e pretenduar “Kryekomisar”. Gjykata ka vlerésuar se né kuadér t€ parimit t€ siguris€ juridike dhe
té drejtave té fituara padia éshté e mbéshtetur né ligj. Vendimi nr. 202, daté 05.04.2017 i
Gjykatés Administrative té Shkallés sé Paré Gjirokastér éshté Iéné né fugi me vendimin nr. 1812,
daté 26.04.2018 té Gjykatés Administrative e Apelit.

66. Né vijim té pérfundimit njésues Kolegji vleréson se plotésimi i kriterit t& ushtrimit té
funksionit té kérkuar pér gradén e pretenduar dhe vjetérsisé né gradé, nuk mund té sjell
pérfitimin gjyqgésisht té gradés policore té pretenduar, pa iu nénshtruar procedurés sé konkurrimit
vlerésues nga komisioni i gradimit, né pérputhje me parashikimet e ligjit nr. 108/2014.

67. Né véshtrim té analizés sé mésipérme, Kolegji vleréson se pretendimet e paditésit se
plotéson kushtet pér fitimin e gradés dhe duhet ta fitoj até gjygésisht, pasi organi nuk ka hapur
procedurén e konkurimit vlerésohet i pabazuar né ligj. Né kété aspekt, Kolegji ¢gmon té theksojé
se paditési do mund té kishte orientuar gjykimin e mosmarréveshjes objekt gjykimi né njé tjetér
drejtim, duke vlerésuar gjyqgésisht ushtrimin e diskrecionit nga ana e palés sé paditur né
administrimin dhe c¢eljen e procesit t¢ konkurrimit dhe jo duke pretenduar dhénien e
menjéhershme té gradés nga gjykatat, né kushtet ku nuk éshté ndjekur procedura ligjore
konkurruese pér fitimin e gradés policore.

68. Sa i pérket pretendimeve té tjera té parashtruara né rekurs, Kolegji vleréson se ato
nuk jané té bazuara né ligj. Kolegji cmon té ndalet né pretendimin pér mungesén e kompetencés
tokésore té Gjykatés Administrative té Shkallés sé Paré Gjirokastér. Kolegji sjell né vémendje se
né mbéshtetje té& nenit 13, pika 2 té ligjit nr. 49/2012 moskompetenca tokésore mund té ngrihet
ose kundérshtohet nga palét vetém para se té keté filluar shqyrtimi gjygésor i provave. Né kété
drejtim, pala e paditur ka patur mundésiné té parashtrojé gjaté gjykimit né shkallé té paré
céshtjen e moskompetencés tokésore té Gjykatés Administrative té Shkallés sé Paré Gjirokastér.
Nga aktet bashkélidhur dosjes gjyqgésore nuk rezulton té keté pasur kérkesa procedurale té késaj
natyre nga pala e paditur. Kolegji vleréson se céshtja e kompetencés tokésore ka réné né
dekadencé dhe nuk mund té merret né shqyrtim gjaté gjykimit prané Gjykatés sé Larté.

69. Né véshtrim té analizés sé mésipérme, Kolegji konkludon se vendimet e gjykatave té
faktit jané dhéné né zbatim té gabuar té ligjit dhe se ¢éshtja gé shtrohet pér zgjidhje né
mosmarréveshjen objekt gjykimit éshté eksluzivisht c¢éshtje ligji, pér té cilén nuk éshté e
nevojshme té kryhet rivlerésimi i provave apo i fakteve té véna né themel t¢ mosmarréveshjes.
Né kéto kushte, né mbéshtetje té nenit 63, shkronja dh) té ligjit nr. 49/2012, pas ndryshimeve me
ligjin nr. 49/2021, Kolegji nuk pengohet té zgjidhé né themel mosmarréveshjen objekt gjykimi.

PER KETO ARSYE,

Kolegji Administrativ i Gjykatés sé Larté, mbéshtetur né nenin 63, shkronja dh) té ligjit
nr. 49, daté 03.05.2012 “Pér gjykatat administrative dhe gjykimin e mosmarréveshjeve
administrative”, pas ndryshimeve me ligjin nr. 49/2021, si dhe né nenin 35, pika 4 té ligjit nr. 98,
daté 6.10.2016 “Pér organizimin e pushtetit gjygésor né Republikén e Shqipérisé”,

VENDOSI:

1. Ndryshimin e vendimit nr. 1812, daté 26.04.2018 té Gjykatés Administrative e
Apelit dhe vendimit nr. 202, daté 05.04.2017 té Gjykatés Administrative té Shkallés sé Paré
Gjirokastér dhe rrézimin e padisé sé paditésit Leonard Ndreka.

2. Ky vendim pér njésimin e praktikés gjyqgésore publikohet né Fletoren Zyrtare té

radhés.

Tirané, mé 15.07.2021

